
	1. Վարչապետի աշխատակազմի իրավաբանական վարչություն
	02.09.2024թ.

	
	N 02/12.93/29927

	Նախագծի 2-րդ կետով առաջարկվում է որոշման հավելվածը լրացնել աղյուսակ N2-ով, որով նախատեսվում է սահմանել Սևան-Հրազդան էներգետիկ-իռիգացիոն համակարգից սնվող ոռոգման ջրանցքների գլխամասային ջրառի պլան-ժամանակացույցը, մինչդեռ առաջարկվող լրացումը չի բխում «Սևանա լճի մասին» օրենքի 13-րդ հոդվածի 3-րդ և 4.1-րդ մասերի ընդհանուր կարգավորումներից, համաձայն որոնց՝ տարեկան ծրագիրը ներառում է նաև Սևանա լճից ջրթողումների և ջրառումների տարեկան առավելագույն չափաքանակը` ամսական կտրվածքով, տարեկան ծրագիրը կառավարությունն Ազգային ժողով է ներկայացնում պետական բյուջեի նախագծի կազմում:

	Չի ընդունվել
Պարզաբանում՝
1․ Տարեկան ծրագրի մշակումը հանդիսանում է Հայաստանի Հանրապետության բյուջետային գործընթացի մաս և սահմանված կարգով յուրաքանչյուր տարի գալիք տարվա Տարեկան ծրագրի նախագիծը Կառավարության քննարկմանն է ներկայացվում այդ գործընթացի շրջանակներում՝ մինչև սեպտեմբերի  1-ին տասնօրյակ։ Տարեկան ծրագիրը հաստատվում է համապատասխան Կառավարության որոշմամբ, որից հետո Կառավարությունն այն Ազգային ժողով է ներկայացնում՝ պետական բյուջեի նախագծի կազմում։ Ազգային ժողովը հաստատում է Պետական բյուջեն։
2․ Սևանա լճից ջրթողումների և ջրառումների տարեկան առավելագույն չափաքանակը` ամսական կտրվածքով հաստատելու նպատակով յուրաքանչյուր տարի  հիմք է ընդունվում գալիք տարում համապատասխան ջրօգտագործողների կողմից ներկայացված հայտերը (գյուղատնտեսական մշակաբույսերի ոռոգման համար գործող նորմատիվային պահանջներին համապատասխան), որի հիման վրա կազմվում է ջրթողումների և անվերադարձ ջրառի պլան-ժամանակացույց, որը Տարածքային կառավարման և ենթակառուցվածքների նախարարության կողմից ներկայացվում է ՀՀ շրջակա միջավայրի նախարարություն՝ ապրիլ-մայիս ամիսներին։ Ստացված տվյալների հիման վրա նոր հնարավոր է ապահովել այս միջոցառումը, ինչն իրենից ենթադրում է արդեն իսկ նախորդ տարում հաստատված որոշման մեջ լրացումների կամ փոփոխությունների իրականացում։ Այս հանգամանքով պայմանավորված Տարեկան ծրագրում միջոցառումն ամրագրվում է սկզբունքով, որի նկարագրում նշվում է, որ միջոցառման կատարումը հնարավոր է ապահովել Տարեկան ծրագրի հաստատումից հետո` հիմք ընդունելով տարվա ընթացքում ձեռքբերված տվյալները։ 
Հատկանշական է, որ 2024 թվականի տարեկան ծրագիրը հաստատվել է Կառավարության 2023 թվականի սեպտեմբերի 29-ի N1656-Ն որոշմամբ։
Հարկ է նշել, որ գործող օրենքի կարգավորումների համատեքստում՝ Կառավարության 2024 թվականի փետրվարի 2-ի N182-Ն և 2024 թվականի օգոստոսի 29-ի N1361-Ն որոշումներով կատարվել են լրացումներ և փոփոխություններ՝ նույնական խնդիր ունեցող մեկ այլ միջոցառման՝  Սևանա լճում ձկան արդյունագործական որսի չափաքանակների հաստատման  ապահովման համար։
Միևնույն ժամանակ գործող օրենսդրական կարգավորումներից ծագող նմանատիպ խնդիրներից խուսափելու նպատակով շրջակա միջավայրի նախարարության կողմից արդեն իսկ մշակվել և արագ ընթացակարգով շրջանառության մեջ է դրվել «Սևանա լճի մասին» օրենքում փոփոխություններ և լրացումներ կատարելու մասին» օրենքի նախագիծը։
	



